Сабақтың тақырыбы:  Қазақстан территориясында ұлыстардың құрылуы

Зерттеу сұрағы:  Моңғол ұлыстарының құрылуы нәтижесінде саяси картада қандай өзгерістер болды?
Әдістемелік нұсқау
3-сабақ
Оқу мақсаты: 
6.1.1.2 – XIII-XV ғасырлардағы мемлекеттердің этноәлеуметтік құрылымын анықтау; 
6.3.1.7 – ортағасырлық мемлекеттердің ыдырауының негізгі және жанама   себептерін анықтау.
Тарихи концепт: өзгеріс пен сабақтастық

Қосымша деңгейлік тапсырмалар:
1-тапсырма. Мәтінді оқып, тапсырманы орындаңыз:
1) Мәтінге тақырып қой. Абзацтарға бөл.
2) Мәтін бойынша 3 жуан және 3 жіңішке сұрақ құрастырып, сыныптастарыңа қой.
3) Алтын Орда мемлекетінің хандары мен Қыпшақ хандарының жүргізген сыртқы саясатын салыстыр: ұқсастықтар мен айырмашылықтарды анықтап, түсіндір.

[bookmark: c]Алтын Орда өзін билеген хандары – Бату -1243-1255 жж, Берке -1257-1266 жж., Мөңке-Темір -1266-1280 жж., Төле Мөңке- 1280-1287 жж., Төле-Бұқа -1287-1291 жж., Тоқа-Темір -1291-1312 жж., Өзбек 1312-1342 жж., Жәнібек- 1342-1357 жж., тұсында қуатты кемеліне келіп, билігі мейлінше күшейе түсті. Егер Жошы мен Бату Монғолиядағы ұлы ханға белгілі бір дәрежеде бағынышты болса, Беркеден бастап Алтын Орда  хандары өздерін тәуелсізбіз деп есептеді. Ол Батыс Еуропамен, Мысырмен, Кіші Азиямен, Үндістанмен, Қытаймен сауда-саттық жүргізді, әр түрлі кәсіпшілікпен айналысып, қолөнерді дамытты. Беркенің кезінде Алтын Орда мен Египет сұлтаны Бейбарыс арасында байланыс күшейе түсті. 1262 жылы Бейбарыс Алтын Орда ханы Беркемен өзара достық қарым қатынас орнату үшін өз елшісін жіберді. Мұнан кейін екі ел арасында әскери, сауда, діни, мәдени байланыстар орнады. Берке хан тұсында Алтын Ордаға ене бастаған ислам діні кейін Өзбек хан тұсында үстем дінге айналды. 1312ж. Өзбек хан исламды Алтын Орданың мемлекеттік діні  деп жариялады. Алтын Орданың гүлденген мезгілі осы Өзбек хан (1312-1342жж.) мен оның баласы Жәнібек ханның (1342-1357жж.) билік еткен тұстары болды. Өзбек хан қалаларда медресе салдырып, мұсылмен дінінің таралуына септігін тигізді.

2-тапсырма. 
Моңғол ұлыстарының құрылуы нәтижесінде пайда болған өзгерістерді келесі сұрақтар бойынша талда:
Қайсы тұжырыммен  келісесіз? Дәлел келтіріп, пікіріңізді  түсіндіріңіз. 
· жағымды өзгерістер көбірек болды, себебі .... 
· жағымсыз өзгерістер көбірек болды, себебі ....
· өзгерістер баяу болды, себебі ....
· өзгерістер жылдам болды, себебі ....
· [bookmark: _GoBack]өзгерістер ауқымды болды, себебі ....
· өзгерістер бір саланы ғана қамтитын шағын көлемде болды, себебі ....

